
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը 
««Հայաստանի Հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է հետևյալով.
««Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» Հայաստանի Հանրապետության օրենքի հավելվածի 82-րդ կետի 4-րդ ենթակետի «դ» պարբերությամբ նախատեսվում է ստեղծել Ակադեմիական քաղաք՝ որպես որակյալ բարձրագույն կրթության և հետազոտության համար արդիական միջավայր։ Ակադեմիական քաղաք ստեղծելու անհրաժեշտությունն առաջացել է կրթության, հետազոտության և արդյունաբերության ոլորտների միջև կապ ստեղծելու նպատակով՝ ապահովելու տնտեսվարող սուբյեկտների պահանջները բավարարող առաջադիմական կրթություն և հետազոտական արդի միջավայր։ Ակադեմիական քաղաքի միջոցով ստեղծվելու է ենթակառուցվածքների այնպիսի ամբողջություն, որը տարբեր ոլորտներում ստացվող գիտելիքի փորձարկման և գործնական կիրառման հնարավորություն կտա։   
  ՈՒստի, «Ակադեմիական քաղաք» ծրագրի (այսուհետ՝ Ծրագիր) իրականացման շրջանակներում Ակադեմիական քաղաքի կրթական կլաստերի ձևավորմանը միտված խորհրդատվական ծառայությունների գնման գործընթաց կազմակերպելու անհրաժեշտությամբ պայմանավորված ընդունվել է ՀՀ կառավարության 2025 թվականի հոկտեմբերի 30-ի «Մեկ անձից գնման ընթացակարգով գնման գործընթաց կազմակերպելու և «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ կատարելու մասին» N 1533-Ն որոշումը (այսուհետ՝ Որոշում), որը  հնարավորություն է ստեղծել ձեռք բերել Ակադեմիական քաղաքի կրթական կլաստերի ձևավորմանը միտված խորհրդատվական ծառայություններ՝ Հայաստանի Հանրապետության բարձրագույն մանկավարժական կրթության որակի լավարկման և միջազգային մրցունակության բարձրացման նպատակով: 
Որոշման համաձայն 2025 թվականի նոյեմբերի 10-ին ՀՀ ԿԳՄՍՆ բարձրագույն կրթության և գիտության կոմիտեի (այսուհետ՝ Կոմիտե), «ՅուՍիԷլ Քընսալթանթս Լիմիթիդ» կազմակերպության (այսուհետ՝ Կազմակերպություն) և «Ակադեմիական քաղաք» հիմնադրամի միջև կնքվել է «Ակադեմիական քաղաքի կրթական կլաստերի ձևավորմանը միտված խորհրդատվական ծառայությունների մասին» պայմանագիր (այսուհետ՝ Պայմանագիր): Պայմանագրի համապատասխան կետեր փոփոխվել և լրացվել են 19.01.2026թ. «Ակադեմիական քաղաքի կրթական կլաստերի ձևավորմանը միտված խորհրդատվական ծառայությունների պայմանագիրը փոփոխող և լրացնող համաձայնագրով (Պայմանագիրը և համաձայնագիրը կցվում են):
Կազմակերպության կողմից հաշիվ-ապրանքագիրը 2025 թվականի 4-րդ եռամսյակի փոխարեն ներկայացվել է 2026 թվականի հունվարի 22-ին, հետևաբար՝ Պայմանագրով նախատեսված 1-ին օրացույցային տարվա գնի վճարման 30%-ը անհրաժեշտ է վճարել մինչև ս.թ. փետրվարի 21-ը: Սակայն «1240. Ակադեմիական քաղաքի ստեղծում» ծրագրի «11002. Ակադեմիական քաղաք ծրագրի իրականացման համար միջազգային խորհրդատվական ծառայությունների ձեռքբերում և պայմանագրերի սպասարկում» միջոցառման 1-ին եռամսյակի համար հաստատված ֆինանսական միջոցները բավարար չեն նշված վճարումն իրականացնելու համար:
Ելնելով վերոգրյալից անհրաժեշտություն է առաջացել կատարել ծրագրերի միջև միջեռամսյակային վերաբաշխում: 


1. Առաջարկվող կարգավորման բնույթը
[bookmark: _Hlk213072243]Նախագծով առաջարկվում է Ակադեմիական քաղաքի կրթական կլաստերի ձևավորման համար ՀՀ պետական բյուջեի «1162. Գիտական և գիտատեխնիկական հետազոտությունների ծրագիր» ծրագրի «32004. Գիտական կենտրոնները ժամանակակից սարքավորումներով վերազինում ու համատեղ օգտագործման գիտական սարքավորումների կենտրոնների ստեղծում» միջոցառման գծով 2026 թվականի 1-ին եռամսյակի համար նախատեսված ֆինանսական միջոցներից միջեռամսյակային վերաբաշխման միջոցով 242,000.0 հազ. դրամ ուղղել «1240. Ակադեմիական քաղաքի ստեղծում» ծրագրի «11002. Ակադեմիական քաղաք ծրագրի իրականացման համար միջազգային խորհրդատվական ծառայությունների ձեռքբերում և պայմանագրերի սպասարկում» միջոցառմանը, իսկ 2-րդ եռամսյակում վերոնշյալ գումարը վերադարձնել նվազեցվող միջոցառմանը:  

1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի կողմից։ 

1. Ակնկալվող արդյունքը
Նախագծի ընդունումը հնարավորություն կտա պատշաճ կերպով ապահովել Ծրագրի հետ կապված բնականոն աշխատանքները և շարունակական զարգացումը:

1. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
	Նախագծի ընդունումը ՀՀ 2026 թվականի պետական բյուջեի տարեկան եկամուտների և ծախսերի փոփոխության չի հանգեցնի:
[bookmark: _GoBack]	Միաժամանակ, հարկ է նշել, որ համաձայն «Հայաստանի Հանրապետության 2026 թվականի պետական բյուջեի մասին» օրենքի N 6 հավելվածի «1162. Գիտական և գիտատեխնիկական հետազոտությունների ծրագիր» ծրագրի «32004. Գիտական կենտրոնները ժամանակակից սարքավորումներով վերազինում ու համատեղ օգտագործման գիտական սարքավորումների կենտրոնների ստեղծում» միջոցառումը դիտարկվում է որպես առաջնահերթություն: ՈՒստի ՀՀ 2026 թվականի 2-րդ եռամսյակում կարիք կառաջանա գումար հատկացնել վերոնշյալ միջոցառմանը՝ Գիտական կենտրոնները ժամանակակից սարքավորումներով վերազինմանն ուղղված մրցութային ծրագրի իրականացումն ապահովելու նպատակով:

1.   ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության  մասին
Նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	Ներկայացված Նախագիծը բխում  է.
· ««Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքով հաստատված հավելվածի 82-րդ կետի 4-րդ ենթակետի «դ. ակադեմիական քաղաքի ստեղծում՝ որպես որակյալ բարձրագույն կրթության և հետազոտության համար արդիական կրթական միջավայրի ապահովման կամպուսային կլաստերների համախումբ: Ակադեմիական քաղաքը կապահովի ուսումնական հաստատությունների, գիտական ու արտադրական կազմակերպությունների միջև ցանցային, սիներգիական համագործակցության ընդլայնումը՝ ներառելով ժամանակակից վիրտուալ, սոցիալական, ինչպես նաև ֆիզիկական ենթակառուցվածքները» պարբերությունից,
· ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N 1 Հավելվածի «Կրթություն» բաժնի 20-րդ «Ակադեմիական քաղաքի հիմնադրման հայեցակարգի մշակում» նպատակի 20․2-րդ «Ակադեմիական քաղաքի հիմնադրման հայեցակարգից բխող միջոցառումների իրականացում» միջոցառումից,
· ՀՀ կառավարության 2023 թվականի հոկտեմբերի 19-ի N 1802-Լ որոշմամբ հաստատված «Ակադեմիական քաղաք» ծրագրի հայեցակարգից։

